
بندہ ایک بات زبان سے نکالتا ہے اس میں غور وفکر نہیں کرتا،
لیکن اس کی وجہ سے وہ دوزخ میں اتنی دور جاگرتا ہے جتنا

مغرب سے مشرق دور ہے۔

ابوہریرہ رضی اللہ عنہ سے روایت ہے کہ انہوں نے نبی صلى الله عليه وسلم کو فرماتے ہوئے سنا: ”بندہ ایک بات زبان سے
نکالتا ہے اس میں غور وفکر نہیں کرتا، لیکن اس کی وجہ سے وہ دوزخ میں اتنی دور جاگرتا ہے جتنا مغرب

سے مشرق دور ہے“۔
[صحیح] [متفق علیہ]

نبی صلى الله عليه وسلم ہمیں بتا رہے ہیں کوئی آدمی جب گفتگو کرتا ہے تو بالکل بھی نہیں سوچتا کہ آیا یہ بات جو وہ کر رہا ہے
اچھی ہے یا نہیں؟۔ اور نتیجہ یہ ہوتا ہے کہ ایسی گفتگو کرنے والا اس عدمِ تفکیر کی وجہ سے کسی حرام میں
مبتلا ہو جاتا ہے اور اپنے آپ کو جہنم کی آگ کی صورت میں اللہ کے عذاب کا مستحق بنا دیتا ہے۔ عیاذا باللہ۔ اور

بعض اوقات تو وہ اتنی دور جہنم میں جا گرتا ہے جتنی مشرق و مغرب کے مابین مسافت ہوتی ہے۔

